
ОПШТИНА АЕРОДРОМ 

ПОКАНА ЗА ПОДНЕСУВАЊЕ ИДЕЈНИ РЕШЕНИЈА

Почитувани,

       Договорниот орган Општина Аеродром - Скопје, со адреса на бул. Јане Сандански бр.109, 1000 Скопје, телефон за контакт 02/2400-970 и факс 02/2401-546, електронска адреса: aerodrom@aerodrom.gov.mk, има потреба од Конкурс за избор на идејно решение за проектирање на управна (општинска) зграда на Општина Аеродром.
За таа цел, договорниот орган спроведува конкурс за избор на идејно решение, во согласност со  член 124 став 1 точка б од Законот за јавните набавки („Службен весник на Република Македонија“ број 24/2019), за што објави оглас на страната на ЕСЈН на 31.12.2020  година од страна на Општина Аеродром.
Ве молиме да ни го доставите Вашето идејно решение за горенаведениот предмет на конкурсот најдоцна до 01.03.2021 година во 10.00 часот (по локално време) по пошта на горната адреса или лично со поднесување во архивата на договорниот орган.

Со оваа покана Ви доставуваме конкурсна документација која ги содржи сите информации кои ќе Ви помогнат за изработка на идејното решение.


Отворањето на идејните решенија нема да биде јавно и ќе се изврши на датум и час определени како краен рок за поднесување на идејните решенија во просториите на договорниот орган.

Однапред благодариме на соработката.

	Во Скопје,

31.12.2020  година 
	


ДЕЛ I: Инструкции за учесниците

1. ДОГОВОРЕН ОРГАН

1.2.1 Договорен орган е Општина Аеродром – Скопје , со седиште на адреса: бул. Јане Сандански бр.109, 1000 Скопје, телефон 02/2400-970 , факс 02/2401-546, електронска адреса aerodrom@aerodrom.gov.mk, интернет адреса:  www.aerodrom.gov.mk.
1.2.2 Лице за контакт кај договорниот орган е Роза Шумковска,телефон 02/240-1548,факс 02/240-1546,електронскa aдреса: roza.shumkovska@aerodrom.gov.mk.
2. ПРЕДМЕТ  И ЦЕЛ НА КОНКУРСОТ

 Предмет на конкурсот е Конкурс за избор на идејно решение за проектирање на управна (општинска) зграда на Општина Аеродром.
Општина Аеродром, Скопје е формирана на 12 април 2005 година, кога за првпат е одржана седница на Советот на општината. Името на Општината е добиено според воениот аеродром, кој се наоѓал кај сегашната поликлиника „Јане Сандански” и касарната „Гоце Делчев”. Административната граница на опшштината опфаќа 20 км², од кои урбан дел: 10,4 км² или 60 %; рурален дел: 9,6 км² или 40 %. 

Општина Аеродром е стабилна и просперитетна средина, економски развиена, општина со плански уредена инфраструктура и високо развиена еколошка свест. Аеродром е европска и ефикасна локална заедница отворена за соработка. Во таа насока образовните, културните и спортските институции се прилагодени според потребите на граѓаните.

Една од поставените цели во насока на натамошниот развој е изградбата на општинска зграда. Уверени сме дека со решавање на овој проблем ќе се создаде  можност за поефикасна соработка со граѓаните и ќе се рационализираат издатоците од буџетот на општината. За таа цел се распишува меѓународен јавен анонимен конкурс за идејно архитектонско решение на новата општинска зграда на Општина Аеродром. 

Цели на проектната задача: 

1. усвојување на организациската шема,
2. сместување на планираниот број на вработени по сектори,

3. овозможување лесен пристап на посетителите до своите одредишта,

4. обезбедување потребен простор за документација, механизација и опрема,

5. рационализација на просторот со воведување интегрирани содржини,

6. користење современа технологија заради рационализација на градбата и 

7. овозможување ефикасна експлоатација на објектот.

3. ТРОШОЦИ ЗА ПОДНЕСУВАЊЕ НА ИДЕЈНО РЕШЕНИЕ

Економскиот оператор ги сноси сите трошоци поврзани со подготовката и со доставувањето на идејното решение, а договорниот орган не е одговорен за тие трошоци без оглед на водењето и на исходот од постапката за избор на идејно решение.

4. КОНКУРСНИ УСЛОВИ
· Конкурсот е државен и анонимен, а право на учество имаат правни лица кои се регистрирани за вршење на дејност од областа на архитектурата и физички лица - дипломирани инженери архитекти и студенти по архитектура од завршната годината. Учесниците на конкурсот се пријавуваат под шифра.

· Секој од учесниците има право да учествува со по еден труд.

· Краен рок за предавање на конкурсните трудови е 01.03.2021 година до 10 часот.

· Оценувањето на идејните решенија поднесени на конкурсот за избор на идејно решение го врши Жири комисија избрана од Договорниот орган.
· Изборот на идејните решенија ќе биде објавен, најдоцна во рок од 10 дена  од денот на завршување на конкурсот. Проектите кои нема да бидат прифатени ќе се вратат во рок од 10 дена од денот на завршување на постапката.
· Учесниците треба да предадат графички прилози од сите подземни и надземни основи, петта фасада, најмалку два пресеци и сите фасади (изгледи). Потребно е да се приложат технички детали со кои ќе се објасни решението.  
· Конкурсните трудови треба да се предадат каширани во картон, формат 70 x 100 см (B1), во затворена обвивка со натпис: Конкурс за избор на идејно решение за проектирање на управна (општинска) зграда на Општина Аеродром, со шифра од максумум пет букви и препорака „Не отварај“!. 
· Потребно е секој прилог да се нумерира со реден број во долниот десен агол и со истата шифра во горниот десен агол, како и да се приложи список на прилозите со редниот број. Податоците за авторот треба да се наведат во посебен затворен плик приложен во трудот со назнака „Автор“ и назначен со истата шифра, и треба да содржат копија од документ за регистрирана дејност и Лиценца Б за проектирање на градби од втора категорија издадена од Министерството за транспорт и врски (согласно Законот за градење – Сл. Весник на РМ бр.130/2009, 124/2010, 18/2011, 36/2011, 54/2011, 13/2012, 144/2012, 25/2013, 79/2013, 137/2013, 163/2013, 27/2014, 28/2014, 42/2014, 115/2014, 149/2014, 187/2014, 44/2015, 129/2015, 217/2015, 226/2015, 30/2016, 31/2016, 39/2016, 71/2016 и 132/2016) (за правни лица), односно копија од документ за степенот на образование - диплома, уверение, копија од индекс за завршена четврта година високо образование (за физички лица). Податоците за адресата на која треба да се врати неприфатениот труд треба да се наведат во друг плик со назнака „Адреса за враќање на трудот“ и назначен со истата шифра.
· Конкурсните материјали и останатата коресподенција поврзана со конкурсот се пишува на македонски јазик.

· Трудовите се предаваат во Архивата на Општина Аеродром со седиште на адреса: бул. Јане Сандански бр.109, 1000 Скопје.

5.     КОМИСИЈА ЗА ОЦЕНУВАЊЕ НА КОНКУРСОТ 

                Работа на конкурсната комисија:

1. Оценувањето на проектите поднесени на конкурсот за избор на идејно решение го врши жири комисија избрана од договорниот орган составена од три члена кои се независни од учесниците на конкурсот и се лица со соодветни професионални квалификации и искуство во таа област.

2. Резултатите ќе бидат објавени на ист начин на кој е објавен и конкурсот. Авторот на наградениот труд и останатите учесници ќе бидат писмено известени.

3. Членовите на Жири комисијата, немаат право на учество на конкурсот.

4. Анонимноста на учесниците мора да се запази пред жири комисијата сè додека таа не донесе мислење или одлука.

5. Жири комисијата е самостојна во работата и донесувањето на своите одлуки.

6. Жири комисијата ги оценува поднесените проекти врз основа на критериумите за оценување наведени во огласот.

7. Жири комисијата поднесува извештај до договорниот орган и до учесниците, потпишан од сите нејзини членови, во кој е претставено рангирањето на проектите врз основа на нивната квалитативна оцена и конкретните забелешки и доколку е потребно, листа на прашања што треба да се разјаснат.

8. Жири комисијата може да ги повика учесниците на конкурсот да одговорат на прашањата од точка 8, заради разјаснување на сите аспекти што се однесуваат на предложениот план или проект.

9. Жири комисијата води записник од дискусиите што се воделе при рангирањето на учесниците.
    6.   КРИТЕРИУМИ ЗА ДОДЕЛУВАЊЕ НА НАГРАДИ

· Целосно прочитување на програмските барања -  максимум 20 бода;
· Изводливост и одржливост - максимум 20 бода; 
· Инвентивност во пристапот на обликување - максимум 20 бода; 
· Економичност на решението - максимум 20 бода; 
· Задоволување на сите прописи и нормативни акти за проектирање - максимум 20 бода.
7.  НАГРАДИ И ОТКУПИ
      Договорниот орган ќе додели:

· Прва награда за избраното најдобро идејно решение во висина од 300.000,00 денари во нето износ;

· Втора награда за избраното најдобро идејно решение во висина од 100.000,00 денари во нето износ;
· Трета награда за избраното најдобро идејно решение во висина од 50.000,00 денари во нето износ;

Овие награди истовремено ќе претставуваат и откуп на авторските права и обештетување на авторите во целост, за што истите мора да пополнат и достават соодветни Изјави за согласност за откуп на авторски права на избраното идејно решение  пред доделувањето на наградите.

Со исплатата на конкурсните трудови распишувачот на конкурсот се стекнува со право на употреба на наградениот труд во целост.

 8. ПРАВНИ, ЕКОНОМСКИ, ФИНАНСИСКИ И ТЕХНИЧКИ ИНФОРМАЦИИ     
8.1 Конкурсот за избор на идејно решение е дел од постапка за доделување на договор за јавна набавка на услуги: НЕ. 
9. ПРОЕКТНА ЗАДАЧА
Во прилог на објавениот оглас на ЕСЈН како и во Архивата на Општина Аеродром со седиште на адреса: бул. Јане Сандански бр.109, 1000 Скопје, со додаток CD со референтни фотографии од локацијата, секој работен ден до 15:30 часот, најдоцна до крајниот рок за поднесување на трудовите.

10. РОКОВИ ЗА ИЗРАБОТКА НА КОНКУРСНОТО РЕШЕНИЕ

Трудовите се доставуваат лично или по пошта. Крајниот рок за пристигнување на трудовите во Архивата на Општина Аеродром е 01.03.2021 година до 10 часот.

Конкурсната комисија ќе ја заврши својата работа со предавање на извештајот за резултатите од конкурсот во рок од 20 дена од крајниот рок на предавањето на трудовите.
Секое прашање, информација или известување во постапката со спроведување на конкурсот за изборот на идејно решение се испраќаат во писмена форма, по пошта или со користење на електронски средства на следната електронскa aдреса: roza.shumkovska@aerodrom.gov.mk.
       11.
ЗАВРШНИ ОДРЕДБИ

· Со предавањето на конкурсниот труд секој учесник ги прифаќа пропозициите на конкурсот,

· Распишувачот на конкурсот со доделување на наградата ги откупува авторските права,

· Распишувачот го задржува правото да врши измени во идејното решение,

· Оценувачката комисија нема да ги разгледува оние конкурсни трудови кои што ќе пристигнат по предвидениот рок или не се изработени според условите и расписот на конкурсот,
· Членовите на Жири Комисијата немаат право на учество на конкурсот.

  Скопје, Декември, 2020 година


                      Општина Аеродром


